
AUTIZM SINDROMI - 
O‘RGANILISH TARIXI VA 
ZAMONAVIY METODIKALAR 
TAHLILI

Jo‘rayeva Sayyora Axmadjon qizi
Andijon davlat pedagogika instituti Maxsus pedagogika yo‘nalishi
1-bosqich magistr talabasi

Annotatsiya: Mazkur ilmiy maqolada autizm sindromining tarixiy rivojlanish bosqichlari, uning ilmiy jihatdan o‘rganilishi, 
zamonaviy diagnostik va korreksion yondashuvlari tahlil qilinadi. Shuningdek, autizm tashxisi bo‘lgan bolalarda nutqiy va 
ijtimoiy muloqotni rivojlantirishda qo‘llanilayotgan innovatsion pedagogik texnologiyalar, ABA terapiya, TEACCH tizimi, 
Son-Rise, predmetoterapiya (sensor integratsiya va rag‘bat), sensor integratsiya hamda logopedik yondashuvlarning 
samaradorligi yoritilgan. Maqolada xorijiy va mahalliy ilmiy adabiyotlar tahlili asosida autizm spektr buzilishining bugungi 
kundagi dolzarb muammolari va istiqbollari ko‘rsatib berilgan.

Kalit so‘zlar: autizm, autizm spektr buzilishi, ABA terapiya, nutqiy muloqot, korreksion pedagogika, logopediya, TEACCH, 
Son-Rise, predmetoterapiya (sensor integratsiya va rag‘bat), sensor integratsiya, inklyuziv ta’lim.
Abstract: This scientific article analyzes the historical development stages of autism syndrome, its scientific study, 
modern diagnostic and correctional approaches. It also covers the effectiveness of innovative pedagogical technologies 
used in the development of speech and social communication in children with autism, ABA therapy, TEACCH system, 
Son-Rise, object therapy (sensory integration and engagement), sensory integration and speech therapy approaches. 
The article shows the current problems and prospects of autism spectrum disorders based on the analysis of foreign and 
domestic scientific literature.

Key words: autism, autism spectrum disorder, ABA therapy, speech communication, correctional pedagogy, speech 
therapy, TEACCH, Son-Rise, object therapy (sensory integration and engagement), sensory integration, inclusive edu-
cation.
Аннотация: В данной научной статье анализируются исторические этапы развития аутистического синдрома, его 
научное изучение, современные диагностические и коррекционные подходы. Также рассматривается эффектив-
ность инновационных педагогических технологий, используемых в развитии речи и социальной коммуникации у 
детей с аутизмом, АВА-терапия, система TEACCH, Son-Rise, объектная терапия (сенсорная интеграция и вовле-
чение), сенсорная интеграция и логопедические подходы. В статье на основе анализа зарубежной и отечественной 
научной литературы представлены текущие проблемы и перспективы расстройств аутистического спектра.

Ключевые слова: аутизм, расстройство аутистического спектра, АВА-терапия, речевая коммуникация, коррек-
ционная педагогика, логопедия, TEACCH, Son-Rise, объектная терапия (сенсорная интеграция и вовлечение), 
сенсорная интеграция, инклюзивное образование.

KIRISH
So‘nggi yillarda dunyo miqyosida autizm spektr buzilishiga ega bo‘lgan bolalar sonining ortib borayotgani 

mazkur muammoning nafaqat tibbiy, balki ijtimoiy-pedagogik jihatdan ham dolzarb ekanligini ko‘rsatmoqda. 
Autizm bolaning ijtimoiy munosabatlari, nutqiy rivojlanishi, hissiy-emotsional holati hamda xulq-atvoriga salbiy 
ta’sir ko‘rsatuvchi murakkab neyropsixologik buzilish hisoblanadi. Ayniqsa, autizmli bolalarda nutqiy muloqot-
ning yetarli shakllanmasligi ularning jamiyatga moslashuvi va ta’lim jarayoniga integratsiyalashuvini qiyinlashti-
radi.

Bugungi kunda autizm muammosi butun dunyo olimlari tomonidan keng o‘rganilmoqda. Zamonaviy ilmiy 
tadqiqotlar autizmni faqat kasallik sifatida emas, balki rivojlanishning o‘ziga xos shakli sifatida baholash zarur
ligini ko‘rsatmoqda. Shu bois korreksion-pedagogik ishlarni tizimli tashkil etish, innovatsion metodlarni amali-
yotga joriy etish va individual yondashuvni ta’minlash muhim ahamiyat kasb etadi. Mazkur maqolada autizm 
sindromining tarixiy rivojlanishi, uning ilmiy talqinlari hamda zamonaviy pedagogik va korreksion yondashuvlar 
ilmiy asosda tahlil qilinadi.

MAVZUGA OID ADABIYOTLAR SHARHI
Autizm sindromi ilk bor XX asr boshlarida ilmiy jihatdan o‘rganila boshlagan. 1911-yilda shveytsariyalik 

psixiatr Eugen Bleuler “autizm” atamasini birinchi marta qo‘llagan bo‘lib, u ushbu tushunchani insonning tashqi 
muhitdan ajralib, ichki dunyosiga berilib ketishi holatini ifodalash uchun qo‘llagan.

1943-yilda amerikalik bolalar psixiatri Leo Kanner ilk marotaba bolalar autizmini alohida sindrom sifatida 
tavsiflagan. Olim 11 nafar bolada kuzatuv olib bordi va bu bolalarda ijtimoiy yakkalanish, stereotip harakatlar 
va nutqiy muammolarni ilmiy asosda bayon qilgan. Kanner autizmni “erta bolalik autizmi” deb nomlagan. 1944-
yilda avstriyalik olim Hans Asperger yuqori intellektual imkoniyatga ega bo‘lgan, biroq ijtimoiy muloqotda qiyin-
chiliklarga duch keladigan bolalarni tadqiq etgan. Keyinchalik bu holat “Asperger sindromi” nomi bilan ilm-fanga 
kirib kelgan.

Autizm sindromi haqidagi bilimlarning rivojlanish bosqichlari. Dastlab autizm tushunchasi psixiatriya 
doirasida ko‘rib chiqilgan bo‘lsa-da, vaqt o‘tishi bilan u pedagogika, logopediya, nevrologiya va psixologiya 
fanlarining ham muhim tadqiqot obyektiga aylandi. Ilk tadqiqotlarda autizm - “noto‘g‘ri tarbiya natijasi” sifatida 
talqin qilingan. Ayrim olimlar onaning bolaga nisbatan sovuqqon munosabati autizmga sabab bo‘ladi, degan 
noto‘g‘ri qarashlarni ilgari surganlar. Ammo keyingi ilmiy izlanishlar ushbu fikrlarni rad etdi.

Ilmiy rivojlanish davri. 1980-yillardan boshlab autizm mustaqil rivojlanish buzilishi sifatida xalqaro tasnif
larga kiritildi. DSM va ICD klassifikatsiyalarida autizm spektr buzilishi alohida diagnostik kategoriya sifatida 
e’tirof etildi.

XX asrning 60–70-yillariga kelib autizmni o‘rganishda neyropsixologik yondashuv kuchaydi. Olimlar 
autizmning kelib chiqishida genetik va nevrologik omillar muhim ekanligini ta’kidlay boshladilar. Zamonaviy 
tadqiqotlarda esa autizmning irsiy omillar bilan bog‘liqligi yuqori ekanligi qayd etilmoqda.

XXI asrga kelib autizmni erta aniqlash, individual ta’lim dasturlari va inklyuziv yondashuvlar rivojlana bosh-
ladi. Zamonaviy texnologiyalar orqali autizmli bolalarning nutqiy va ijtimoiy rivojlanishini qo‘llab-quvvatlash 
imkoniyatlari kengaydi. Mamlakatimiz olimlaridan R. Shomaxmudova, P. Po‘latova, L. Mo‘minova va boshqa 
defektolog olimlar maxsus pedagogika hamda logopediya yo‘nalishida autizmli bolalar bilan ishlash metodi-
kasini ishlab chiqishga katta hissa qo‘shganlar.

TADQIQOT METODOLOGIYASI
Bugungi kunda autizmli bolalar bilan ishlashda bir necha eng samarali metodlar mavjud. Quyida ushbu 

metodlar keltirilgan:
TEACCH (Teaching Children with Autism to Mind-Read) – autistik belgilari bo‘lgan va rivojlanishdan orqada 

qoluvchi bolalarni qo‘llab-quvvatlashning asoslari. TEACCH 1970-yillarda doktor Eric Schopler tomonidan 
ishlab chiqilgan edi. Dastlab mazkur metodika mutaxassislar va rivojlanishida shunday xususiyatlari mavjud 
bo‘lgan bolalarning ota-onalari uchun mashg‘ulotlar va tavsiyalar to‘plamidan iborat edi. Ushbu metodika AQSh-
ning Shimoliy Karolina universitetida faol rivojlanib, bugungi kunda undan Belgiya, Daniya va AQShning ayrim 
shtatlarida autistik belgilari mavjud bo‘lgan bolalarni o‘qitishning davlat dasturi sifatida keng foydalanilmoqda. 
Bu metodika o‘qituvchilarning maxsus tayyorgarligini, korreksion pedagogning oila hamda bolani muntazam 
nazorat qilib borayotgan shifokor bilan hamkorligini talab qiladi.

TEACCH metodikasi doirasida maxsus tadqiqot uslublari va bolalar rivojlanishining individual dasturlarini 
yaratishning maxsus tamoyillari ishlab chiqildi.

•	 psixologik rivojlanishga mo‘ljallangan tadqiqotlar bola rivojlanishining turli funksional sohalaridagi kamchi
liklari va qobiliyatlarini qamrab oladi.

•	 mazkur tadqiqot bola rivojlanishi strategiyasini ishlab chiqish uchun asos sifatida xizmat qilib, bolani korrek-
siyalashning qisqa hamda uzoq muddatli maqsadlariga erishish imkoniyatini ta’minlaydi.

•	 har bir bolaga maxsus moslashtirilgan, mashq qilishga asoslangan topshiriqlardan iborat bo‘lgan rivojla
nishning individual dasturlari u bilan ishlashning asosiy yo‘nalishi bo‘lib xizmat qiladi.

Metodikaning asosiy maqsadi: rivojlanishida buzilishlari bo‘lgan bolalarda quyidagi sohalar bo‘yicha 
ko‘nikma va malakalarni shakllantirish hamda rivojlantirish.

•	 imitatsiya

•	 idrok

•	 yirik motorika

•	 mayda motorika



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

426

2026-yil, iyun, 6(4)-son

•	 qo‘llar va ko‘z koordinatsiyasi

•	 elementar bilish faoliyati

•	 nutq

•	 o‘z-o‘ziga xizmat qilish

•	 ijtimoiy munosabatlar

Umuman olganda, mazkur metodika orqali bolaning individual rivojlanishiga erishiladi.
ABA (xulq-atvorni modifikatsiyalash metodikasi). Doktor Ivar Lovaas va uning Kaliforniya universitetidagi 

shogirdlari 1963-yildan boshlab bolalar bilan xulq-atvorga asoslangan metodikalarni qo‘llaydilar. Mazkur 
usulning vazifasi bolada o‘qish istagini uyg‘otish va unda ta’lim olish imkoniyatiga ega ekanlik tushunchasini 
shakllantirishga yordam berishdan iborat. “Stimul - reaksiya - natija” klassik modeli bolada u yoki bu ko‘nikmani 
o‘zaro bog‘liq bo‘lgan kichik-kichik bosqichlarga bo‘lib shakllantirishni belgilaydi. Ushbu bosqichlarning har 
biri bola tomonidan to‘liq o‘zlashtirib olingach, keyingi bosqichga o‘tiladi. Chet mamlakatlarda ABA metodikasi 
bo‘yicha mashg‘ulotlar turlicha yo‘nalishdagi bir necha mutaxassislar: xulq-atvor ko‘nikmalarini korreksiyalash 
malakasiga ega bo‘lgan defektolog, musiqaterapevt, art-terapevt va boshqa shu kabi mutaxassislar hamda 
ularni nazorat qiluvchi supervizor tomonidan amalga oshiriladi.

Son-Rise metodikasi. Son-Rise metodikasi tamoyillari (ko‘pincha uni “Son-Rise dasturi” deb ham ataydilar). 
Autizmga ega bo‘lgan bolalarga yordam berishga mo‘ljallangan Son-Rise dasturi er-xotin Barri va Samariya 
Kaufman tomonidan 30 yil ilgari ishlab chiqilgan bo‘lib, ularning farzandlaridan biri autizm kasalligiga ega edi. 
Qo‘rqoq va ko‘p cho‘chiydigan bolalar uchun aynan bu metodika kattalarning asta-sekin va ehtiyotlik bilan 
aralashuvi hisobiga pedagog bilan munosabat o‘rnatishga yordam beradi. Chunki muloqot o‘rnatish qobiliyati 
har qanday ta’lim jarayonining asosini tashkil etadi. Son-Rise metodikasi bo‘yicha hurmat va chuqur g‘amxo‘rlik 
bolada ta’lim olishga nisbatan motivatsiyaning uyg‘onishiga ta’sir qiluvchi muhim omillardandir. Shuning uchun 
ta’limning dastlabki bosqichlaridan pedagog tomonidan bolaga nisbatan muhabbat namoyon etilishi va uni 
boricha qabul qilish har qanday ta’limiy mashg‘ulotning muhim qismidir. Bu metodikaning kuchli tomonlari bola-
ning shaxsiy motivatsiyasidan foydalanish ta’lim samaradorligini kuchaytiradi, ijtimoiy yo‘naltiradi. Bir vaqtning 
o‘zida yaqin kishilardan birining va pedagogning bolaga butunlay o‘zini bag‘ishlashini talab qiladi, chunki bolani 
hatto bir soniyaga ham kattalarning nazoratidan chetda qoldirish mumkin emas, aksincha, muntazam ravishda 
faoliyatga jalb etib borilishi lozim.

Sensor integratsiya va rag‘batlantirish (SIR) metodikasi (predmetli terapiya). Sensor integratsiya va 
rag‘batlantirish metodikasi Kaliforniya universitetining mehnat terapiyasi bo‘yicha mutaxassisi Jean Ayres 
tomonidan ishlab chiqilgan. U nevrologik buzilishlari mavjud bo‘lgan bola va katta yoshdagilar bilan ishlagan. 
Rossiyada mazkur metodika “predmetoterapiya” nomini olgan. Mazkur metodika asosidagi rag‘batlantiruvchi 
mashg‘ulotlar bir kunda 2–3 marotaba o‘tkaziladi, uning mazmuni 3–4 oyda bir marotaba qayta ko‘rib chiqiladi. 
Mashqlar bosqichma-bosqich murakkablashtirilib, yangi turlari kiritib boriladi, muayyan muvaffaqiyatlarga 
erishilganda esa kognitiv trening elementlaridan qo‘shiladi. Mazkur metodika Daun, nutqiy rivojlanishda orqada 
qolgan (NROQ), bolalar serebral falaji (BSF), autizm sindromiga ega bo‘lgan bolalar bilan korreksion maqsad-
larda qo‘llanilganda samarali natijaga erishiladi. Autizmga ega bo‘lgan bolalar o‘ta ta’sirchan yoki e’tiborsiz 
bo‘lib, shuningdek, o‘z tuyg‘ularini integratsiya qila olmaydi. Metodika tarafdorlarining fikricha, bola sekin-asta 
sensor ta’sirlarni interpretatsiya qilishga va har gal yangi bosqichlarga moslashishga o‘rganib boradi. Faqatgina 
shu metodika eng og‘ir va ko‘pgina psixik muammolarga ega bo‘lgan bolalar hamda aqliy rivojlanishdan orqada 
qolishning og‘ir shakllariga chalingan, shuningdek, bosh miyadan og‘ir jarohatlangan bolalar bilan korreksion 
ishlarning dastlabki bosqichlarida qulaydir. Sensor integratsiya metodikasini faqatgina mehnat terapevtlari 
qo‘llaydi. Shuning uchun ota-onalar mazkur metodikadan maxsus ta’lim olganlaridan so‘ng hamda metodikani 
ishlatish bo‘yicha mutaxassisning nazorati ostidagina uni farzandlariga nisbatan qo‘llashlariga ruxsat berilishi 
mumkin.

TAHLIL VA NATIJALAR
Autizm sindromining o‘rganilish tarixi va zamonaviy metodikalari tahlili shuni ko‘rsatadiki, ushbu buzilish 

haqidagi ilmiy qarashlar yillar davomida sezilarli darajada takomillashib borgan. Dastlab autizm psixik kasal-
liklarning bir ko‘rinishi sifatida talqin qilingan bo‘lsa, bugungi kunda u neyrorivojlanish buzilishi sifatida e’tirof 
etilmoqda. Ilmiy manbalar tahlili natijasida autizmning kelib chiqishida genetik, nevrologik va ijtimoiy omillarning 
o‘zaro bog‘liqligi muhim ahamiyat kasb etishi aniqlandi.

Adabiyotlar tahlili Leo Kanner, Hans Asperger va zamonaviy tadqiqotchilarning ilmiy qarashlari autizm 
sindromining mohiyatini chuqurroq anglashga xizmat qilganligini ko‘rsatdi. Ayniqsa, autizm spektr buzilishi 

tushunchasining joriy etilishi turli darajadagi rivojlanish xususiyatlarini yagona tizim asosida baholash imkonini 
yaratdi. DSM-5 va ICD-11 xalqaro tasniflarining amaliyotga joriy etilishi diagnostika jarayonining aniqligini 
oshirishga yordam berdi.

Zamonaviy korreksion-pedagogik metodikalar tahlili TEACCH, ABA, Son-Rise hamda Sensor integrat-
siya va rag‘batlantirish (SIR) metodikalarining autizmli bolalar bilan ishlashda keng qo‘llanilayotgan samarali 
yondashuvlar ekanligini ko‘rsatdi. TEACCH metodikasi bolalarning individual imkoniyatlarini hisobga olgan 
holda ta’lim jarayonini tashkil etishga xizmat qilsa, ABA terapiyasi xulq-atvor va kommunikativ ko‘nikmalarni 
shakllantirishda yuqori samaradorlikka ega ekanligi bilan ajralib turadi. Son-Rise metodikasi esa bolaning moti-
vatsiyasi va ijtimoiy faolligini rivojlantirishga yo‘naltirilganligi bilan ahamiyatlidir.

Tahlillar natijasida autizmli bolalarda nutqiy va ijtimoiy muloqotni rivojlantirishda birgina metoddan foydala-
nish yetarli emasligi, aksincha, bir nechta metodlarni uyg‘unlashtirgan kompleks yondashuv samaraliroq natija 
berishi aniqlandi. Shuningdek, logopedik mashg‘ulotlar, ota-onalar bilan hamkorlik, individual ta’lim dasturlari 
va inkluziv ta’lim muhitini yaratish korreksion ishlarning samaradorligini oshiruvchi muhim omillar sifatida baho
landi.

O‘rganilgan ilmiy manbalar va metodikalar tahlili autizm sindromiga ega bo‘lgan bolalarni erta aniqlash va 
ularga o‘z vaqtida pedagogik yordam ko‘rsatish ularning ijtimoiy moslashuvi hamda ta’lim jarayonidagi muvaf-
faqiyatini sezilarli darajada oshirishini ko‘rsatdi. Shu bois autizmli bolalar bilan ishlashda zamonaviy metodi-
kalardan kompleks foydalanish hamda innovatsion pedagogik texnologiyalarni keng joriy etish dolzarb vazifa 
hisoblanadi

XULOSA VA TAKLIFLAR
Xulosa qilib aytganda, autizm sindromi bugungi kunda dolzarb pedagogik va ijtimoiy muammolardan 

biri hisoblanadi. Tarixiy taraqqiyot davomida autizmga nisbatan ilmiy qarashlar sezilarli darajada o‘zgardi. 
Zamonaviy yondashuvlar autizmli bolalarning imkoniyatlarini rivojlantirish, ularni jamiyatga moslashtirish va 
mustaqil hayotga tayyorlashga qaratilgan. Ilmiy tahlillar asosida shuni ta’kidlash mumkinki, autizmli bolalarda 
nutqiy muloqotni rivojlantirishda kompleks korreksion-pedagogik yondashuv eng samarali usul hisoblanadi. 
Amalda qo‘llanilayotgan yangi pedagogik yondashuvlarda autizmli bolalarni jamiyatga integratsiyalash asosiy 
maqsad sifatida qaralmoqda. Inklyuziv ta’lim teng imkoniyat yaratadi, ijtimoiy moslashuvni kuchaytiradi, kommu-
nikativ rivojlanishga yordam beradi. Pedagoglarning maxsus tayyorgarligi va tolerant muhit yaratish inklyuziv 
ta’lim samaradorligini oshiradi. Tahlillar shuni ko‘rsatadiki, autizmli bolalarda korreksion-pedagogik ishlarni erta 
boshlash yuqori samaradorlik beradi.

Ayniqsa, ABA terapiya, TEACCH tizimi, Sensor integratsiya va rag‘batlantirish (SIR) metodikasi, Son-Rise 
metodikasi va logopedik mashg‘ulotlarning uyg‘unlashtirilgan holda olib borilishi nutqiy muloqotni rivojlanti-
rishda muhim omil hisoblanadi. Shuningdek, ota-onalar bilan hamkorlik, individual ta’lim dasturlari, innovat-
sion texnologiyalar, inklyuziv muhit yaratish autizmli bolalarning ijtimoiy rivojlanishiga ijobiy ta’sir ko‘rsatadi. 
Kelgusida innovatsion texnologiyalar va individual metodikalarni yanada takomillashtirish muhim ilmiy-amaliy 
ahamiyat kasb etadi. Shunday qilib, dunyoda autizm sindromiga chalingan bolalarni tuzatishning bir qancha 
usullari amaliyotga tatbiq etilib, samarali natijalarga erishilmoqda.

Foydalanilgan adabiyotlar ro‘yxati:
1.	 Kanner L. Autistic Disturbances of Affective Contact. New York, 1943.
2.	 Asperger H. Autistic Psychopathy in Childhood. Vienna, 1944.
3.	 Bleuler E. Dementia Praecox or the Group of Schizophrenias. New York, 1911.
4.	 Wing L. The Autistic Spectrum.London, 1996.Frith U. Autism: Explaining the Enigma. - Oxford, 2003.
5.	 Lovaas O. Teaching Individuals with Developmental Delays. - Texas, 1981.
6.	 Mesibov G. TEACCH Approach to Autism Spectrum Disorders. - New York, 2007.
7.	 Shomaxmudova R. Maxsus pedagogika asoslari. - Toshkent, 2010.

9.	 DSM-5. Diagnostic and Statistical Manual of Mental Disorders. - APA, 2013.
10.	 ICD-11 International Classification of Diseases. - WHO, 2022.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

